
lIl. OUTRAS DISPOSICIONS

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

ORDE do 25 de abril de 2023 pola que se establecen as bases reguladoras
e se realiza a convocatoria dos premios Angela Ruiz Robles & excelencia
académica para o alumnado de grao universitario oficial que obtivese as mellores
cualificaciéns no curso 2021/22 nas universidades do Sistema universitario de
Galicia.

O Estatuto de autonomia de Galicia, no seu artigo 31, establece como competencia
plena da Comunidade Auténoma de Galicia a regulacién e administracion do ensino en
toda a sua extension, niveis e graos, modalidades e especialidades, no ambito das suas
competencias.

A Lei 6/2013, do 13 de xufo, do Sistema universitario de Galicia, regula o dito sistema,
con respecto a autonomia universitaria, no marco do Sistema universitario espafiol e do
Espazo Europeo de Educacion Superior.

No artigo 108.1 da referida lei establécese que, sen prexuizo das competencias do Es-
tado, a Xunta de Gallicia articulara unha politica en materia de axudas e bolsas ao estudo e
a investigacion, mediante convocatorias anuais, para garantir que todo o estudantado que
cumpra as condicions para cursar estudos universitarios con aproveitamento poida acce-
der, en condicions de igualdade, aos estudos universitarios e poida desenvolvelos sen ser
excluido por razéns econoémicas.

No ambito da sua competencia, a Conselleria de Cultura, Educacion, Formacion Pro-
fesional e Universidades, a través da Secretaria Xeral de Universidades, desenvolve
anualmente diversas lifas de axuda ao alumnado universitario encaminadas a favorecer
a calidade, a competencia, a igualdade de oportunidades e a excelencia no rendemento
académico.

O 9 de novembro de 2017, o Consello de Goberno da Xunta de Galicia aprobou o Plan
de excelencia do Sistema universitario de Galicia para o trienio 2018-2020, que permitia
dar un novo salto de calidade as universidades galegas e seguir avanzando nun camifio de
vangarda e excelencia.

Sendo conscientes de que a mellora continua da calidade do Sistema universitario ga-
lego pasaba tamén por reconecer a actitude de compromiso e esforzo do alumnado por

mellorar o seu curriculo, o Plan recollia, entre outras actuacions, os premios de excelencia
académica para o alumnado de grao que obtivese as mellores cualificacions en cada curso
da traxectoria académica.

Asi, desde o ano 2019 a Conselleria de Cultura, Educacién, Formacion Profesional e
Universidades convoca anualmente os premios a excelencia académica de grao.

Queremos vincular o espirito destes premios & figura de Angela Ruiz Robles, mestra e
inventora que puxo os seus cofiecementos ao servizo desinteresado da sua contorna.

Os premios Angela Ruiz Robles & excelencia académica son unha homenaxe a todo o
alumnado que, a través do seu compromiso co estudo, acada a excelencia no aproveita-
mento académico.

Na sua virtude, e no uso das atribucions que me foron concedidas,
DISPONO:
Artigo 1. Obxecto

Esta orde ten por obxecto establecer as bases reguladoras e convocar os premios
Angela Ruiz Robles & excelencia académica para o alumnado de grao do curso acadé-
mico 2021/22 no Sistema universitario de Galicia.

Artigo 2. Persoas destinatarias

1. Os premios destinanse ao alumnado universitario de grao oficial que obtivese as
mellores cualificacidons no curso 2021/22 nas universidades do Sistema universitario de
Galicia.

2. Concederase un premio por cada un dos cursos en que se estruturan os plans de
estudos das titulacions oficiais de grao, agas no derradeiro curso, e en cada un dos centros
en que se impartan.

Para o alumnado dos programas de simultaneidade de graos estenderase o premio ata
o pendultimo curso anual dos ditos programas

No suposto de que o/a alumno/a estea matriculado/a en materias de varios cursos, se-
gundo o programa de estudos, entenderase, para os efectos desta orde, que o curso polo

que opta ao premio sera aquel en que estea matriculado/a de mais créditos. Se nimero de
créditos é o mesmo, interpretarase que opta ao premio polo curso superior.

Artigo 3. Orzamento

A Conselleria de Cultura, Educacion, Formacion Profesional e Universidades financia-
ra estes premios con cargo a aplicacion orzamentaria 10.03.422C.480.0 dos orzamen-
tos xerais da Comunidade Auténoma de Galicia para o ano 2023, cunha contia global de
591.800 euros, sen prexuizo de que poida ser incrementada de acordo coas dispoiibili-
dades econdémicas da conselleria, de conformidade cos supostos previstos na Lei 9/2007,
do 13 de xuno, de subvencions de Galicia, e polo Decreto 11/2009, do 8 de xaneiro, polo
que se aproba o Regulamento da Lei 9/2007.

Artigo 4. Ambito de aplicacién

No ambito de aplicacion desta convocatoria estan incluidos:

1. Os graos oficiais impartidos nas universidades do Sistema universitario de Galicia.

2. Os programas de simultaneidade de graos impartidos nas universidades do Sistema
universitario de Galicia.

Artigo 5. Requisitos para obter 0s premios

Para poder ser premiado o alumnado debera cumprir os seguintes requisitos:

1. Non estar en posesién dunha titulacion universitaria oficial.

2. Ter no curso académico 2021/22 unha nota media igual ou superior a 8 puntos.

3. Ter superado no curso académico 2021/22, con aproveitamento excelente, a totalida-
de dos créditos matriculados, que como minimo seran 60, excluidos os créditos recoineci-
dos, validados ou adaptados.

4. Estar matriculado da mesma titulacion no curso 2022/23.

5. A nota media do curso completo obterase de acordo cos parametros reflectidos
no protocolo de colaboracién subscrito, 0 27 de xufio de 2011, entre a Conselleria de

Educacion e Ordenacion Universitaria e as universidades de Santiago de Compostela,
A Corufa e Vigo para a valoraciéon dos expedientes académicos, cuxa publicacién no
Diario Oficial de Galicia foi acordada pola Resolucién da Secretaria Xeral Técnica da
Conselleria de Educacioén e Ordenaciéon Universitaria do 15 de setembro de 2011 (DOG
do 30 de setembro).

6. No calculo da nota media so6 se teran en conta os créditos matriculados no curso aca-
démico 2021/22. Para ese calculo non computaran as cualificacions obtidas por créditos
recofecidos, validados ou adaptados.

7. Asi mesmo, computaran para o calculo da nota media as materias recofecidas en
condicion de mobilidade regulada a través dun convenio onde conste o recofiecemento a
efectos plenos.

8. En caso de empate na nota media entre varias persoas, procederase ao desempate
atendendo, en primeiro lugar, ao maior numero de matriculas de honra; en segundo lugar,
ao maior numero de sobresalientes e, por ultimo, ao maior numero de notables, obtidos no
curso académico 2021/22.

Artigo 6. Dotacion do premio

1. Cada persoa premiada recibira unha dotacion econémica de 1.100 euros e un diplo-
ma acreditativo desta distincion.

2. No caso de existir remanente de crédito, as persoas premiadas que tefian unha nota
media igual ou superior a 9 puntos recibiran unha contia complementaria de 500 euros,
comezando polos expedientes con maior nota media.

Artigo 7. Procedemento para a determinacion dos premios

1. Os premios outorgaranse de oficio por proposta das universidades do Sistema uni-
versitario de Galicia.

2. O 6rgano competente en materia de xestion académica de cada unha das universida-
des do Sistema universitario de Galicia debera:

a) Publicar na paxina web da universidade a relacion provisional do alumnado seleccio-
nado de acordo cos requisitos establecidos nesta convocatoria.

b) As persoas interesadas disporan dun prazo de 5 dias desde a sua publicacién para
efectuar as suas reclamaciéns ante o 6rgano que publica en cada unha das universidades.

¢) A universidade correspondente, unha vez resoltas as reclamaciéns formuladas, publi-
cara na sua paxina web a relacion definitiva do alumnado proposto para o premio.

Nesa publicacion informarase que a dita relacion sera remitida a Secretaria Xeral de
Universidades para que, xunto coas listaxes definitivas das outras universidades, sexa
publicada na paxina web da Conselleria de Cultura, Educacién, Formacién Profesional e
Universidades: www.edu.xunta.gal

Asi mesmo, indicarase que, desde a publicacion da listaxe definitiva das tres universida-
des na web da dita conselleria, o alumnado proposto tera que manifestar a sta aceptacion
expresa a Secretaria Xeral de Universidades, no prazo de 10 dias, utilizando para iso o
anexo Il desta orde. Advirtese de que, de non a presentar nese prazo, se entendera que
renuncia ao premio.

d) A proposta de cada universidade remitirase a Secretaria Xeral de Universidades me-
diante a certificacion incluida como anexo | desta orde, na cal constan os datos correspon-
dentes as persoas coa nota media mais alta en cada un dos cursos dos plans de estudos
oficiais de grao de cada centro, asi como dos programas de simultaneidade de grao.

e) A proposta presentarase obrigatoriamente por medios electronicos a través do formu-
lario PRO04A, disporiible na sede electronica da Xunta de Galicia, https://sede.xunta.gal. O
prazo para remitila sera de dous meses contados desde o dia seguinte ao da publicacién
desta convocatoria.

Para a presentacion electronica podera empregarse calquera dos mecanismos de iden-
tificacién e sinatura admitidos pola sede electrénica da Xunta de Galicia, incluido o sistema
de usuario e clave Chave365 (https://sede.xunta.gal/chave365).

3. A Secretaria Xeral de Universidades, unha vez recibidas as propostas das universida-
des do Sistema universitario de Galicia, publicara na paxina web da Conselleria de Cultura,
Educacion, Formacion Profesional e Universidades: www.edu.xunta.gal unha unica listaxe
co alumnado proposto.

As persoas propostas para o premio deberan manifestar a sta aceptacion expresa a
Secretaria Xeral de Universidades no prazo de 10 dias, segundo o indicado no punto 2.c)
deste artigo.

A aceptacion presentarase obrigatoriamente por medios electronicos a través do formu-
lario PRO04A, dispofiible na sede electronica da Xunta de Galicia, https://sede.xunta.gal

Para a presentacion electronica podera empregarse calquera dos mecanismos de iden-
tificacién e sinatura admitidos pola sede electrénica da Xunta de Galicia, incluido o sistema
de usuario e clave Chave365 (https://sede.xunta.gal/chave365).

Artigo 8. Proposta de resolucion

Unha vez analizada a documentacién remitida polas universidades do Sistema univer-
sitario de Galicia, a Secretaria Xeral de Universidades elevara un informe-proposta ao
conselleiro de Cultura, Educacion, Formacién Profesional e Universidades para a adxudi-
cacion dos premios mediante a correspondente resolucion.

Artigo 9. Resolucion

1. Aresolucion de concesion dos premios incluira a listaxe das persoas beneficiarias dos
premios e a sua contia.

2. A resolucién publicarase no Diario Oficial de Galicia, de conformidade co estableci-
do no artigo 45 da Lei 39/2015, do 1 de outubro, do procedemento administrativo comun
das administraciéns publicas, pola que se entenderan notificadas, para todos os efectos,
as persoas premiadas. Asi mesmo, sera igualmente obxecto de publicidade a través da
paxina web da Conselleria de Cultura, Educacién, Formacion Profesional e Universidades:
www.edu.xunta.gal

3. Contra esta resolucién, que esgota a via administrativa, as persoas afectadas po-
deran interpofer recurso potestativo de reposicion ante o conselleiro de Cultura, Educa-
cién, Formacion Profesional e Universidades no prazo dun mes contado a partir do dia
seguinte ao da publicacion da resolucién no Diario Oficial de Galicia, segundo o disposto
nos artigos 123 e 124 da Lei 39/2015, do 1 de outubro, do procedemento administrativo
comun das administracidns publicas, ou ben interpofier directamente recurso contencioso-
administrativo ante a Sala do Contencioso-Administrativo do Tribunal Superior de Xustiza
de Galicia, no prazo de dous meses, de conformidade co artigo 46 da Lei 29/1998, do 13
de xullo, reguladora da xurisdicion contencioso-administrativa.

Artigo 10. Pagamento

O aboamento dos premios farase efectivo mediante libramento Unico e directo na conta
bancaria indicada polo/a alumno/a no anexo Il da orde, da que debera ser titular.

Artigo 11.  Compatibilidade e reintegro dos premios

1. Estes premios son compatibles con outros premios, bolsas e axudas para a mesma
finalidade procedentes de calquera outra Administracién ou de entes publicos ou privados,
nacionais, da Unién Europea ou de organismos internacionais.

2. As persoas beneficiarias deberan devolver o premio no caso de que se probe que foi
outorgado indebidamente.

Artigo 12.  Réxime xuridico

En todo o non previsto nestas bases sera de aplicacién o disposto na Lei 9/2007, do 13
de xufo, de subvencions de Galicia, o establecido no Decreto 11/2009, do 8 de xaneiro,
polo que se aproba o seu regulamento, e nas disposicidns aplicables da Lei 38/2003, do 17
de novembro, xeral de subvencions.

Artigo 13. Transparencia e bo goberno

1. Debera darse cumprimento as obrigas de transparencia contidas no artigo 17 da
Lei 1/2016, do 18 de xaneiro, de transparencia e bo goberno, e no artigo 15 da Lei 9/2007,
do 13 de xufo, de subvencidons de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas fisicas e xuridicas beneficiarias de subvenciéns estan obrigadas
a subministrar & Administracion, ao organismo ou & entidade das previstas no artigo 3.1
da Lei 1/2016, do 18 de xaneiro, a que se atopen vinculadas, logo de requirimento, toda a
informacién necesaria para que aquela cumpra as obrigas previstas no titulo | da citada lei.

Disposicion adicional. Impugnacién da orde

Esta orde podera ser impugnada mediante recurso potestativo de reposicion ante o con-
selleiro de Cultura, Educacioén, Formacion Profesional e Universidades no prazo dun mes
contado a partir do dia seguinte ao da sua publicacion no Diario Oficial de Galicia, segundo
o disposto nos artigos 123 e 124 da Lei 39/2015, do 1 de outubro, do procedemento admi-
nistrativo comun das administraciéons publicas, ou ben directamente mediante un recurso
contencioso-administrativo ante a Sala do Contencioso-Administrativo do Tribunal Superior
de Xustiza de Galicia, no prazo de dous meses, de acordo co establecido no artigo 46 da
Lei 29/1998, do 13 de xullo, reguladora da xurisdicidon contencioso-administrativa.

Disposicion derradeira primeira. Habilitacion para o desenvolvemento normativo

Facultase o titular da Secretaria Xeral de Universidades para ditar, dentro das suas
competencias, as resoluciéns precisas para o desenvolvemento desta orde.

Disposicion derradeira segunda. Entrada en vigor

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 25 de abril de 2023

Roman Rodriguez Gonzalez
Conselleiro de Cultura, Educacion, Formaciéon Profesional
e Universidades

ANEXO |
..., ... da Universidade de ...
CERTIFICO:

Que o alumnado que se relaciona a continuacién cumpre os requisitos exixidos no artigo 5
da orde de convocatoria, polo que se propén para ser beneficiario dos premios Angela Ruiz
Robles a excelencia académica nas titulaciéns e cursos indicados.

Titulacién Campus Curso polo cal acada o premio Alumno/a DNI Nota media

Secretaria Xeral de Universidades

ANEXO Il

PREMIOS ANGELA RUIZ ROBLES A EXCELENCIA ACADEMICA AO ALUMNADO DOCUMENTO

DE GRAO UNIVERSITARIO OFICIAL QUE OBTIVESE AS MELLORES CUALIFI-

CACIONS NO CURSO 2021/22 NAS UNIVERSIDADES DO SISTEMA UNIVERSITA- ACEPTACION E AUTORIZACION DO/DA

RIO DE GALICIA. ALUMNO/A

DATOS DO/DA ALUMNO/A

NOME PRIMEIRO APELIDO SEGUNDO APELIDO NIF
NOME DA VIiA NUMERO BLOQUE ANDAR PORTA
CODIGO POSTAL PROVINCIA CONCELLO LOCALIDADE
TELEFONO 1 TELEFONO 2 | CORREO ELECTRONICO
EXPONO:

1. Que, con data do ... de ... 2023, publicouse no Diario Oficial de Galicia a Orde da Conselleria de Cultura, Educacion,
Formacién Profesional e Universidades pola que se convocan os premios Angela Ruiz Robles a excelencia académica
ao alumnado de grao universitario oficial que obtivese as mellores cualificacidons no curso 2021/22 nas universidades do
Sistema universitario de Galicia.

2. Que, segundo o artigo 7 da orde de convocatoria, os premios outorgaranse de oficio por proposta das universidades do
Sistema universitario de Galicia.

3. Que, en virtude do anterior, a Universidade de ... me propén para o premio de excelencia académica no .... curso do
graoen ...

4. Que, autorizo a o UDC, o USC, o Uvigo para que remita @ Conselleria de Cultura, Educacion, Formacion Profesional
e Universidades os meus datos para a concesion do premio e a sta posterior inclusién na resolucién que se publicara no
Diario Oficial de Galicia e na web da referida conselleria.

5. Que non estou en posesién dunha titulacion universitaria do mesmo nivel ou superior a correspondente aos estudos
polos que recibo o premio.

6. Que acepto o premio e autorizo a que se me ingrese o seu importe na seguinte conta bancaria:

DATOS BANCARIOS

TITULAR DA CONTA (PREMIADO) NUMERO DA CONTA BANCARIA (24 DiXITOS)

IBAN

7. Declaro, baixo a mifia responsabilidade, que son certos todos os datos contidos nesta autorizacion.

ey - de L. 202

Asdo.

Secretaria Xeral de Universidades

